КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса культура министерство йылысь» 

Коми Республикаса Правительстволöн 2007 во декабр 18 лунся 

300 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны «Коми Республикаса культура министерство йылысь» Коми Республикаса Правительстволöн 2007 во декабр 18 лунся 300 №-а шуöмö татшöм вежсьöмъяс:

Коми Республикаса культура министерство йылысь положениелöн 8 пунктын, мый вынсьöдöма шуöмöн (1 №-а содтöд):

1) 29-41 подпунктъяс гижны тадзи:

«29) законодательствоöн урчитöм компетенцияын видзö федеральнöй эмбур киын кутан да Коми Республика киын кутан культура наследие объектъяс бöрся, вöдитчö наöн, тöдмöдö наöн йöзöс да государствосянь видзö федеральнöй да региональнöй тöдчанлуна культура наследие объектъяссö;

30) аслас компетенцияын лöсьöдö да збыльмöдö федеральнöй тöдчанлуна да региональнöй тöдчанлуна культура наследие объектъяс бöрся государство боксянь видзöдöм кузя мероприятиеяслысь планъяс да федеральнöй киын кутан да Коми Республика киын кутан культура наследие объектъяс видзöм, наöн вöдитчöм, наöн йöзöс тöдмöдöм кузя мероприятиеяслысь планъяс;
31) олöмö пöртö уджъяс, медым тöдмавны да босьтны учётö история да культура боксянь дона объектъяс, кутшöмъясöс вöзйöма пыртны Россия Федерацияса йöзлысь культура наследие объектъяслöн (история да культура памятникъяслöн) öтувъя государственнöй реестрö (водзö – культура наследие объектъяслöн реестр);
32) историко-культурнöй экспертизалöн кывкöртöд вылö подуласьöмöн дасьтö да сетö документъяс Коми Республикаса Правительстволы, медым решитны региональнöй тöдчанлуна культура наследие объектлысь история да культура боксянь тöдчанлуна категория вежöм йылысь юалöм да медым решитны региональнöй да меставывса (муниципальнöй) тöдчанлуна культура наследие тöдмалöм объектсö культура наследие объектъяслöн реестрö пыртöм йылысь юалöм;
33) оформитö культура наследие объектъясöн вöдитчысьяслы да найöс киын кутысьяслы охраннöй обязательствояс федеральнöй тöдчанлуна культура наследие объектъяс кузя – олöмö пöртысь федеральнöй власьт органкöд сёрнитчöмöн, коді вöчö контроль да дöзьöр удж йöзöс юöртан юкöнын да культура наследие объектъяс да региональнöй тöдчанлуна культура наследие объектъяс видзöмын;
34) урчитö законодательство серти региональнöй тöдчанлуна историко-культурнöй заповедниклысь мудоръяс да сöгласуйтö меставывса (муниципальнöй) тöдчанлуна историко-культурнöй заповедник котыртан пöрадок, сылысь мудоръяс да сійöс видзан режим;
35) урчитö индöм ногöн нималана местаöн вöдитчанног, тайö мутасöн вöдитчöмын дзескöдöмъяс да региональнöй тöдчанлуна культура наследие объектъяс да меставывса (муниципальнöй) тöдчанлуна культура наследие объектъяс дорын овмöс нуöдан, нималана местаын проектируйтан да стрöитчан удж дорö корöмъяс, мый колö пыртны стрöитчан правилöясö да мутасъяс зонируйтан схемаясö, мый лöсьöдсьö Россия Федерацияса кар стрöитан кодекс серти;
36) вöчö федеральнöй да региональнöй тöдчанлуна культура наследие объектъяс видзан зонаяслысь проектъяс лöсьöдöм кузя удж;
37) сöгласуйтö индöм ногöн кар стрöитан документация, мый лöсьöдсьö историческöй овмöдчöминъяслы, да кар стрöитан регламентъяс, кутшöмъясöс урчитöны культура наследие объектъяс мутасъясын да видзан зонаясын да мый пыртöны муниципальнöй юкöнъяслöн стрöитчан правилöясö;
38) котыртö законодательствоöн урчитöм компетенцияын государственнöй историко-культурнöй экспертиза;
39) сетö культура наследие объект видзöм кузя уджъяс нуöдöм вылö заданиеяс да разрешениеяс, а сідзжö сöгласуйтö культура наследие объект видзöм кузя уджъяс нуöдöм вылö проектнöй документация федеральнöй тöдчанлуна (культура наследие торъя объектъяс кындзи, кутшöмъяслысь лыддьöгсö вынсьöдö Россия Федерацияса Правительство), региональнöй тöдчанлуна культура наследие объектъяс серти да эрдöдöм культура наследие объектъяс серти;

40) сöгласуйтö культура наследие объект мутасын да федеральнöй тöдчанлуна (культура наследие торъя объектъяс кындзи, кутшöмъяслысь лыддьöгсö вынсьöдö Россия Федерацияса Правительство), региональнöй тöдчанлуна культура наследие объект да эрдöдöм культура наследие объектъяс видзан зонаясын землеустроительнöй, муса, стрöитчан, мелиоративнöй, хöзяйственнöй да мукöд удж нуöдöм;
41) сетö законодательствоöн урчитöм компетенцияын федеральнöй да региональнöй тöдчанлуна культура наследие объектъяс вылын землеустроительнöй, муса, стрöитчан, мелиоративнöй, хöзяйственнöй да мукöд удж нуöдöм вылö разрешениеяс;»;

2) содтыны татшöм выль 42-47 подпунктъяс:

«42) законодательство серти заказчикъяслы да удж вöчысьяслы гижöмöн тшöктö дугöдны муса, стрöитчан, мелиоративнöй, хöзяйственнöй да мукöд удж, кутшöмъясöс нуöдöм вöсна вермас лёкмыны культура наследие объектыс, вермас жугавны да бырны, а сідзжö гижöмöн тшöктö заводитны уджъяссö, кутшöмъясöс кад кежлö вöлі дугöдлöма Министерствоöн тшöктöм серти;
43) котыртö федеральнöй тöдчанлуна культура наследие объектъяс вылын юöра гижöдъяс да индöдъяс лöсьöдöм культура наследие объект видзан федеральнöй органкöд сёрнитчöмöн да сöгласуйтö региональнöй тöдчанлуна культура наследие объектъяс вылын юöра гижöдъяс да индöдъяс лöсьöдöмсö;

44) законодательствоöн урчитöм компетенцияын государствосянь видзöдö культура наследие объектъяс видзöм, наöн вöдитчöм, наöн йöзöс тöдмöдöм бöрся да законодательство серти государствосянь видзö культура наследие объектъяс;

45) законодательствоöн урчитöм компетенцияын видзöдö культура наследие объектъяслöн реестрö пыртöм культура наследие объектъяслöн да эрдöдöм культура наследие объектъяслöн состояние бöрся;
46) пыртö историко-культурнöй экспертизалöн кывкöртöд серти культура наследие объект мутасын либö сійöс видзан зонаын транспорт средствоясöн ветлöдлыны дзескöдöм либö дугöдöм кузя сэки, кор вермас торксьыны сылöн зумыдлуныс да сійöс тыр-бура видзöмыс, Коми Республикаса Правительстволы представлениеяс;
47) олöмö пöртö Коми Республика мутасын удж видзöм юкöнын государственнöй политикалысь медшöр туйвизьяс компетенцияын, мый урчитöма «Удж видзöм юкöнын öткымын юалöм йылысь» Коми Республикаса Правительстволöн 2008 во январ 29 лунся 16 №-а шуöмöн;»;

3) 42-47 подпунктъяс лöсялöмöн лыддьыны 48-53 подпунктъясöн.
Коми Республикаса Юралысь                                                              В.Торлопов

Сыктывкар

2008 вося июнь 3 лун

